ԱՄՓՈՓԱԹԵՐԹ  
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ       
	1. ՀՀ ֆինանսների նախարարություն

	ՀՀ կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-Լ որոշմամբ հաստատված աշխատակարգի 16-րդ կետով սահմանված ժամկետում կարծիք չի ներկայացրել։

	2․ ՀՀ կրթության, գիտության, մշակույթի և սպորտի նախարարություն
	05․02․2026թ․

	
	N  01/20.1/3492-2026

	Ի պատասխան Ձեր 02․02․2026թ․
հմ․ ԴԽ//2963-2026 գրության
     Հայտնում եմ, որ ՀՀ կրթության, գիտության, մշակույթի և սպորտի նախարարությունը «Անշարժ գույք հետ վերցնելու և անհատույց օգտագործման իրավունքով անշարժ գույք ամրացնելու  մասին» Հայաստանի Հանրապետության կառավարության որոշման նախագծի (այսուհետև՝ Նախագիծ) վերաբերյալ առարկություններ չունի, սակայն առաջարկում է լրամշակել Նախագծի 4-րդ կետի ա) ենթակետը՝ հետևյալ խմբագրությամբ. 
«ա) սույն որոշման 2-րդ կետում նշված աշխատանքների ավարտից հետո, մեկամսյա ժամկետում իրականացնել Անշարժ գույքի և մարզ Տավուշ համայնք Նոյեմբերյան գյուղ Բագրատաշեն 6-րդ փողոց 15 հասցեում գտնվող՝ «ՀՀ Տավուշի մարզի Մ. Մագուլյանի անվան Բագրատաշենի թիվ 1 միջնակարգ դպրոց պետական հանրակրթական ուսումնական հաստատություն» պետական ոչ առևտրային կազմակերպությանն անհատույց օգտագործման իրավունքով ամրացված անշարժ գույքի օգտագործման և սպասարկման համար նախատեսված հողատարածքի միավորման աշխատանքները,»:
Միաժամանակ՝ Նախագծում և Նախագիծը հիմնավորող փաստաթղթում նշված կազմակերպության անվանումն անհրաժեշտ է համապատասխանեցնել Արդարադատության նախարարության իրավաբանական անձանց պետական ռեգիստրի էլեկտրոնային համակարգում գրանցված անվանման հետ:

	
 Նախագծում կատարվել են համապատասխան փոփոխություններ։



 

	3․ Կադաստրի կոմիտե
	09․02․2026թ․

	
	N ՍԹ/2159-2026

	          Հիմք ընդունելով ՀՀ տարածքային կառավարման և ենթակառուցվածքների նախարարության 2026 թվականի փետրվարի 2-ի N ԴԽ//2963-2026 գրությունը՝ «Անշարժ գույք հետ վերցնելու և անհատույց օգտագործման իրավունքով անշարժ գույք ամրացնելու  մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 1-ին կետից հանել «2004 թվականի սեպտեմբերի                22-ի» բառերը։ Բացի այդ Նախագծի 4-րդ կետի «ա» ենթակետով նախատեսվում է իրականացնել ՀՀ, Տավուշի մարզ, համայնք Նոյեմբերյան, գյուղ Բագրատաշեն,                  6-րդ փողոց, 13 հասցեում գտնվող 0․096 հա (11-016-0040-0011 կադաստրային ծածկագիր) և ՀՀ, Տավուշի մարզ, համայնք Նոյեմբերյան, գյուղ Բագրատաշեն, 6-րդ փողոց, 15 հասցեում գտնվող 1.8 հա (11-016-0040-0017 կադաստրային ծածկագիր) հողամասերի միավորում, մինչդեռ տեղեկացնում ենք, որ համաձայն կադաստրային քարտեզի՝ նշված հողամասերն ընդհանուր հպման կետ չունեն, և դրանց միջև գտնվում է պետական սեփականություն հանդիսացող 11-016-0040-0010 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 2.806969 հա մակերեսով հողամասից հատված:
   Ելնելով վերոգրյալից՝ առաջարկում ենք Նախագիծը լրամշակել վերոշարադրյալի հաշվառմամբ։

	11-016-0040-0011 կադաստրային ծածկագրով հողամասի կառուցապատումն իրականացնող Հայաստանի տարածքային զարգացման հիմնադրամի հետ քննարկման արդյունքում Հիմնադրամը տեղեկացրել է, որ դպրոցի կառուցման համար քաղաքաշինական փաստաթղթերը արդեն իսկ տրամադրված են նախագծում նշված միավորվող՝ Բագրատաշեն 6-րդ փողոց 15 հասցեով  և ներկա փուլում գույքի միավորման անհրաժեշտություն չկա, հետևաբար Նախագծի 4-րդ կետը խմբագրվել է։



	4․ ՀՀ ազգային անվտանգության ծառայություն 
	06․02․2026թ․

	
	N  11/173

	         Ի պատասխան Ձեր 29․01․2026թ․թիվ ԴԽ//2963-2026 գրության՝
 «Անշարժ գույք հետ վերցնելու և անհատույց օգտագործման իրավունքով անշարժ գույք ամրացնելու  մասին» Կառավարության որոշման նախագծի  վերաբերյալ առաջարկություններ չկան։         


	 5․ ՀՀ Տավուշի մարզպետի աշխատակազմ
	03․02․2026թ․

	
	N 01//00414-2026

	         Ի կատարումն Ձեր 02.02.2026թ. թիվ ԴԽ//2963-2026 հանձնարարականի՝ «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ, հայտնում եմ, որ այն քննարկվել է, ինչի կապակցության առաջարկություններ և դիտողություններ չունենք։ 
      



